
 2008 ԹՎԱԿԱՆԻ ԴԵԿՏԵՄԲԵՐԻ 11-Ի N 1477-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1. ՀՀ վարչապետի աշխատակզմի տեսչական մարմինների աշխատանքների համակարգման գրասենյակ
	07.02.2023թ.

	
	№ /48.56/4349-2023

	Ի պատասխան Ձեր 2023 թվականի փետրվարի 2-ի N 01/1492-2023 գրության՝ «Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  վերաբերյալ հայտնում եմ հետևյալը.
Նախագծի հավելվածի 1-ին կետում նշվում է, որ Նախագծի կանոնակարգման առարկա են հանդիսանում Հայաստանի Հանրապետության կառավարության 2006 թվականի օգոստոսի 3-ի N 1081-Ն որոշմամբ հաստատված և Կենդանիների առողջության համաշխարհային կազմակերպության կողմից սահմանված պարտադիր ծանուցման ենթակա հիվանդությունների ծանուցման և գրանցման հետ կապված հարաբերությունները, միևնույն ժամանակ Նախագծի հավելվածի 5-8-րդ կետերում կանոնակարգվում են կարանտինային հիվանդությունների հայտնաբերման հետ կապված հարաբերությունները: Հարկ եմ համարում նշել, որ Հայաստանի Հանրապետության կառավարության 2006 թվականի օգոստոսի 3-ի N 1081-Ն որոշման հավելվածում կարանտինային, պարտադիր ծանուցման և հատուկ վտանգավոր հիվանդությունները  սահմանված են առանձին ցանկերով: 
	Ընդունվել է

	Միաժամանակ, առաջարկում եմ Նախագծի հավելվածի 1-ին կետում սահմանել, որ Նախագծով կանոնակարգում են Հայաստանի Հանրապետությունում արձանագրված կամ կասկածվող հիվանդությունների ծանուցման և գրանցման հետ կապված հարաբերությունները:
	 Ընդունվել է


	[bookmark: _Hlk126719168]Նախագծի հավելվածի 4-րդ կետն առաջարկում եմ խմբագրել, հիմք ընդունելով ՀՀ կառավարության 2022 թվականի սեպտեմբերի 16-ի N 1448-Ն որոշման  հավելվածի 4-րդ կետի  իրավակարգավորումն, այն է՝ ռեֆերենս լաբորատորիաները նշանակվում են Հայաստանի Հանրապետության սննդամթերքի անվտանգության տեսչական մարմնի կողմից:
	Ընդունվել է



	Նախագիծն առաջարկում եմ համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներին՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, մասնավորապես՝ Նախագծով սահմանվում է կենդանիների վարակիչ հիվանդությունների մասին ծանուցման և գրանցման  կարգը, սակայն Նախագծում բացակայում են գրանցման հետ կապված իրավակարգավորումները:
	Ընդունվել է 


	Միաժամանակ, առաջարկում եմ Նախագծով կանոնակարգել նաև ծանուցման գործընթացը, մասնավորապես՝ ո՞ւմ  կողմից է իրականացվում ծանուցումը, ո՞վ է ծանուցվում և  ի՞նչ  տեղեկատվություն է ներառվում ծանուցման մեջ:

	Ընդունվել է  

	[bookmark: _Hlk121818071][bookmark: _Hlk115881571]2. ՀՀ սննդամթերքի անվտանգության տեսչական մարմին
	07.02.2022թ.

	
	№  03/06.1/1868-2023

	«Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ  վերաբերյալ առաջարկում ենք հետևյալը․
1․ Նախագծի հավելվածի 2-րդ կետը իսկ բառից հետո լրացնել անասնապահական տնտեսությունն բառերով․
	Ընդունվել է 


	Նախագծի հավելվածի 5-րդ կետը շարադրել հետևյալ խմբագրությամբ․
5․  Հայաստանի Հանրապետության կառավարության 2006 թվականի օգոստոսի 3-ի N 1081-Ն որոշմամբ հաստատված կարանտինային հիվանդությունների (այսուհետ՝ կարանտինային հիվանդություն) դեպքում նմուշների ստացման լաբորատոր փորձաքննության արդյունքների վերաբերյալ տեղեկատվությունը, իսկ կարանտինային հիվանդության հաստատումից հետո լաբորատոր փորձաքննության արդյունքներն հավաստող փաստաթուղթը ռեֆերենս լաբորատորիան անհապաղ ներկայացնում է լիազոր մարմնին։։
	Ընդունվել է


	Միաժամանակ, հայտնում ենք, որ Նախագիծը հաստատվելուց հետո այն կգործի միայն անասնաբուժության ոլորտում ազգային ռեֆերենս լաբորատորիայի նշանակման դեպքում՝ համաձայն Նորմատիվ իրավական ակտերի մասին օրենքի 27-րդ հոդվածի 1-ին մասի։

	Ընդունվել է 


	3. ՀՀ  ֆինանսների նախարարություն
	13.02.2023թ.

	
	№ 01/11-1/2034-2023

	Ի պատասխան Ձեր՝ 02.02.2023թ.
	թիվ 01/1492-2023 գրության
ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2008 թվականի դեկտեմբերի 11-ի N 1477-Ն  որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է

	4. ՀՀ  առողջապահության նախարարություն
	09.02.2023թ.

	
	№ ԱԱ/04/2897-2023

	Ի պատասխան Ձեր 2023 թվականի փետրվարի 3-ի թիվ 01/1492-2023 գրության՝ «Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ կարծիք ներկայացնելու մասին, հայտնում եմ, որ առաջարկվում է. 
1. Սույն որոշումով ուժը կորցրած ճանաչել  «Բարձր ախտածին թռչնագրիպի համաճարակի հակազդեցության ազգային ծրագիրը  հաստատելու մասին» Հայաստանի Հանրապետության կառավարության 2006 թվականի հունվարի 19-ի N 480-Ն որոշման հավելված 3-ը (լիազորող նորմի բացակայություն, պետական կառավարման մարմինների անվանումների փոփոխություն, մի շարք օրենքների և ենթաօրենսդրական ակտերի փոփոխություն) 

	Մասամբ է ընդունվել 
ՀՀ էկոնոմիկայի նախարարությունը նախատեսում է ՀՀ կառավարության 2006 թվականի հունվարի 19-ի N 480-Ն որոշման (այսուհետ՝ որոշում) հավելված 3-ի վերանայումը։
Նախագծի մշակման նպատակն է ապահովել ՀՀ վարչապետի 2022 թվականի օգոստոսի 8-ի N 907-Ա որոշմամբ հաստատված հավելվածի 13-րդ կետի կատարումը:
«Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջների համաձյան՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը։ Հետևաբար,  ՀՀ կառավարության 2006 թվականի հունվարի 19-ի N 480-Ն որոշումն ուժը կորցրած ճանաչելու դրույթի ներառումը կհակասի «Նորմատիվ իրավական ակտերի մասին» ՀՀ օրենքին։ 

	2.   Նախագծի 11-րդ կետը շարադրել հետևյալ խմբագրությամբ`
1. Հայաստանի Հանրապետության կառավարության 2005 թվականի նոյեմբերի 15-ի «Մարդու համար ախտածնության 1-4-րդ խմբերի միկրոօրգանիզմների ցանկը հաստատելու մասին» N 2121-Ն որոշման հավելվածի («Մարդու և կենդանիների համար ախտածնության 1-4-րդ խմբերի միկրոօրգանիզմներ») ցանկում ներառված («Մանրէներ» բաժին I խումբ, 1-ին կետ, II խումբ, 1-ին, 2-րդ, 3-րդ և 5-րդ կետեր, III խումբ, 10-րդ և 13-րդ կետեր, IV խումբ, 23-րդ կետ, «Վիրուսներ» բաժին, 5-րդ և 6-րդ կետեր, «Ա խմբի հիվանդություններ» բաժին, 1-ին և 13-րդ կետեր, «Բ խմբի հիվանդություններ, Տարբեր տեսակի կենդանիների ընդհանուր հիվանդություններ» բաժին, 1-ին, 3-րդ, 4-րդ, 5-րդ և 6-րդ կետեր, «Խոշոր եղջերավոր անասունների հիվանդություններ» բաժին, 1-ին և 3-րդ կետեր, «Ոչխարների և այծերի հիվանդություններ» բաժին, 2-րդ կետ, «Ձիերի հիվանդություններ» բաժին, 7-րդ կետ, «Ճագարների հիվանդություններ» բաժին, 2-րդ կետ)` հարուցիչներով հարուցված հիվանդություններ կամ կասկածելի դեպքեր արձանագրելիս տեղեկատվությունը հաղորդվում է Հայաստանի Հանրապետության առողջապահության նախարարության բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող Հիվանդությունների վերահսկման և կանխարգելման ազգային կենտրոն պետական ոչ առևտրային կազմակերպություն` info@ncdc.am ինտերնետային հասցեով, կամ 374 12 808083 հեռախոսահամարով:
2․ Հիվանդության արձանագրման դեպքում տեղեկատվության փոխանակման ապահովման նպատակներն են`
1) կենդանիների և մարդու համար ընդհանուր հիվանդությունների վերաբերյալ օպերատիվ իրազեկվածությունը
2) կենդանիների և մարդու համար ընդհանուր հիվանդությունների արձանագրման դեպքում բնակչության շրջանում անհրաժեշտ կանխարգելիչ և հակահամաճարակային միջոցառումների ժամանակին կազմակերպումն ու իրականացումը և այլն
3. Կենդանիների և մարդու համար ընդհանուր հիվանդությունների դեպքերի վերաբերյալ արտակարգ, օպերատիվ տեղեկատվության փոխանակումը իրականացվում է 12-24 ժամվա ընթացքում (անկախ վարակման վայրից), և մուտքագրվում է Հիվանդությունների համաճարակաբանական էլեկտրոնային համալիր դիտարկման համակարգ (համակարգին մուտքի հասանելիություն ունեցող պետական կառավարման մարմիններ):
4. Կենդանիների և մարդու համար ընդհանուր (ընտանի և վայրի) հիվանդությունների դեպք արձանագրող նախարարության համապատասխան ստորաբաժանման կողմից մյուս նախարարության համապատասխան ստորաբաժանում է ուղարկվում արտակարգ հաղորդում (համաձայն՝ ձև 1-ի)
5. Արտակարգ հաղորդում ստացող նախարարությունն արտակարգ հաղորդում իրականացնող նախարարությանը նշված ոլորտում լիազոր մարմնի համապատասխան ստորաբաժանման միջոցով տեղեկացնում է իր կողմից իրականացված միջոցառումների և իրավիճակի մասին:
	 Ձև 1

Հ Ա Ղ Ո Ր Դ ՈՒ Մ
ԿԵՆԴԱՆԻՆԵՐԻ (ԹՌՉՈՒՆՆԵՐԻ ՇՐՋԱՆՈՒՄ ՄԱՐԴԿԱՆՑ ԵՎ ԿԵՆԴԱՆԻՆԵՐԻ ՀԱՄԱՐ ԸՆԴՀԱՆՈՒՐ ԿԱՍԿԱԾԵԼԻ) ՀԱՍՏԱՏՎԱԾ ԴԵՊՔԵՐԻ ՄԱՍԻՆ

	
1. Ախտորոշումը ________________________________________________
(լաբորատոր հաստատված` այո, ոչ (ընդգծել)
2. Եթե լաբորատոր հաստատվել է, տվյալներ` _______________________________
3. Դեպքերի արձանագրման ամսաթիվը __________________________________
4. Կենդանու (թռչնի) տեսակը ________________________________________
5. Քանակը ____________________________________________________
6. Բնակության (գործունեության իրականացման) վայրը _____________________
7. Ֆիզիկական անձի անունը, ազգանունը (իրավաբանական անձի անվանումը) ___________________________________________________________________________
 
8. Իրականացված առաջնային հակահամաճարակային միջոցառումները և լրացուցիչ
տեղեկություններ _______________________________________________________________



	Մասամբ է ընդունվել 
Առաջարկվող դրույթները հաշվի կառնվեն ՀՀ կառավարության 2006 թվականի հունվարի 19-ի N 480-Ն որոշման վերանայման ընթացքում։   


















	Միաժամանակ առաջարկվում է որոշման նախագծում «ամփոփել» բառն իր հոլովաձևերով փոխարինել «գրանցել» բառով:
	Ընդունվել է 


	5. ՀՀ արդարադատության նախարարություն
	07.03.2023թ.

	
	№ /27.3/11330-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

     1. «Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է, որ սույն որոշումն ուժի մեջ է մտնում պաշտոնական հրապարակմանը հաջորդող օրվանից, բացառությամբ սույն որոշման 1-ին կետի 2-րդ ենթակետի, որն ուժի մեջ է մտնում ազգային ռեֆերենս լաբորատորիայի նշանակմանը հաջորդող օրվանից։ Այդ  առումով հայտնում ենք, որ Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշմամբ (այսուհետ՝ Որոշում) հաստատվում է կենդանիների վարակիչ հիվանդությունների մասին ծանուցման և գրանցման կարգը, որն իրականացվում է անասնաբուժական ազգային ռեֆերենս լաբորատորիայի կողմից տրված հիվանդության նախնական ախտորոշումը հաստատելու կամ հերքելու եզրակացության հիման վրա: Այսինքն հիշյալ որոշումը պաշտոնական հրապարակմանը հաջորդող օրվանից ուժի մեջ մտնելու դեպքում միևնույն է չի գործելու՝ նախքան համապատասխան լիազոր մարմնի կողմից ազգային ռեֆերենս լաբորատորիայի նշանակումը, քանի որ Որոշմամբ հաստատվում է միայն կենդանիների վարակիչ հիվանդությունների մասին ծանուցման և գրանցման կարգը, հետևաբար առաջարկում ենք Նախագծի 2-րդ կետը խմբագրել և Որոշման ուժի մեջ մտնելու ժամկետը սահմանել ազգային ռեֆերենս լաբորատորիա նշանակելու որոշման ուժի մեջ մտնելու հաջորդող օրը:





 









2. Նախագծի հավելվածով հաստատված կարգի (այսուհետ՝ Կարգ)  1-ին կետն անհրաժեշտ է խմբագրել՝ նկատի ունենալով  Նախագծի և Կարգի վերնագրերը, ինչպես նաև «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի պահանջները, համաձայն որոնց՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, մասնավորապես՝ հիշյալ կետից և Կարգի տեքստից անհրաժեշտ է հանել կենդանիների վարակիչ հիվանդությունների կասկածի և արձանագրման դեպքերի ծանուցման վերաբերյալ դրույթները, քանի որ Կարգը վերաբերում է կենդանիների վարակիչ հիվանդությունների ծանուցմանը և գրանցմանը:
     3. Կարգի 2-րդ կետով նախատեսվում է, որ անասնապահական տնտեսությունն սպասարկող անասնաբույժը վարակիչ հիվանդության կասկածի դեպքում, կապի առկա հնարավոր միջոցներով (գրություն, հեռախոս, ֆաքս, էլեկտրոնային փոստ) անհապաղ տեղեկացնում է Հայաստանի Հանրապետության սննդամթերքի անվտանգության տեսչական մարմնին (այսուհետ՝ լիազոր մարմին) և համայնքն սպասարկող անասնաբույժին, իսկ անասնապահական տնտեսությունն սպասարկող անասնաբույժի բացակայության դեպքում՝ համայնքն սպասարկող անասնաբույժը՝ լիազոր մարմնին։ Հիշյալ կետն անհրաժեշտ է խմբագրել, քանի որ պարզ չէ, թե անասնապահական տնտեսությունն սպասարկող անասնաբույժի բացակայության դեպքում կենդանիների վարակիչ հիվանդությունների դեպքերի մասին ում կողմից  և ինչ ժամկետներում պետք է տեղեկացվի համայնքն սպասարկող անասնաբույժին: 
     4. Կարգի 3-րդ կետը վերաբերում է Կարգի 2-րդ կետում նշված տեղեկատվությանը, սակայն Կարգի 2-րդ կետում տեղեկատվության մասին որևէ հիշատակում չկա,այլ միայն նշվում է, որ անասնապահական տնտեսությունն սպասարկող անասնաբույժը վարակիչ հիվանդության կասկածի դեպքում, կապի առկա հնարավոր միջոցներով (գրություն, հեռախոս, ֆաքս, էլեկտրոնային փոստ) անհապաղ տեղեկացնում է Հայաստանի Հանրապետության սննդամթերքի անվտանգության տեսչական մարմնին և……:Այս առումով  Կարգի 2-րդ և 3-րդ կետերն անհրաժեշտ է խմբագրել և համապատասխանեցնել միմյանց:
      5. Կարգի 5-րդ, 6-րդ, 7-րդ և 8-րդ կետերը վերաբերում են կենդանիների կարանտինային հիվանդությունների, այլ ոչ թե վարակիչ հիվանդությունների դեպքերին, որոնք սույն Կարգի կարգավորման առարկան չեն հանդիսանում, քանի որ Հայաստանի Հանրապետության կառավարության 2006 թվականի օգոստոսի 3-ի N 1081-Ն որոշման հավելվածում կարանտինային, պարտադիր ծանուցման և հատուկ վտանգավոր վարակիչ հիվանդությունները  սահմանված են առանձին ցանկերով:

      

6. Կարգի 10-րդ կետում նշվում է, որ լիազոր մարմինը մեկ աշխատանքային օրվա ընթացքում լաբորատոր փորձաքննության արդյունքների մասին գրավոր տեղեկացնում է «Գյուղատնտեսական ծառայությունների կենտրոն» պետական ոչ առևտրային կազմակերպությանը և անասնապահական տնտեսությունն սպասարկող անասնաբույժին (առկայության դեպքում)։ Այս առումով առաջարկում ենք Նախագծում կարգավորում նախատեսել նաև անասնապահական տնտեսությունն սպասարկող անասնաբույժի բացակայության դեպքում ծանուցվող սուբյեկտի վերաբերյալ:
      7.Կարգի 11-րդ կետի անհրաժեշտությունը բացակայում է, քանի որ դրանով նախատեսվող դրույթները վերաբերում են ոչ թե կենդանիների վարակիչ հիվանդությունների ծանուցմանը և գրանցմանը, այլ ախտածիններով հարուցված հիվանդությունների կամ կասկածի դեպքում տեղեկատվության փոխանակմանը և այդ հարաբերություններն արդեն իսկ կանոնակարգված են հիշյալ կետում նշված Հայաստանի Հանրապետության կառավարության համապատասխան որոշումներով:




     8. Կարգի 13-րդ կետի 11-րդ ենթակետն անհրաժեշտ է խմբագրել, մասնավորապես՝ պարզ չէ՝ պետք է նշվեն վերջնական ախտորոշումը հաստատող լաբորատորիայի, թե լաբորատոր տվյալները:
     9. Կարգի 15-րդ կետն անհրաժեշտ է խմբագրել, մասնավորապես՝ հստակեցնել, թե կենդանիների վարակիչ հիվանդությունների վերաբերյալ տեղեկատվությունը ԿԱՀԿ-ին ինչ ժամկետում պետք է ծանուցվի:

	







Չի ընդունվել 
Նախագծի 1-ին կետի 1)-ի ենթակետով ապահովվում է․ 
1․ Սահմանադրության 6-րդ հոդվածի 1-ին մասի պահանջը, համաձայն որի պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, 
2․ «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջները,
3․ ՀՀ վարչապետի աշխատակազմի 2021 թվականի նոյեմբերի 2-ի թիվ 02/10.3/37766-2021 հանձնարարականը՝ բացառել լիազորող նորմ չունեցող Կառավարության և վարչապետի որոշումների նախագծերի ներկայացումը վարչապետի աշխատակազմ բացառելու վերաբերյալ,
4․   ՀՀ վարչապետի 2022 թվականի օգոստոսի 8-ի N 907-Ա որոշմամբ հաստատված ««Սննդամթերքի անվտանգության պետական վերահսկողության մասին» օրենքում լրացումներ և փոփոխություն կատարելու մասին» 2022 թվականի հուլիսի 20-ի ՀՕ-308-Ն, «Անասնաբուժության մասին» օրենքում փոփոխություններ և լրացումներ կատարելու մասին» 2022 թվականի հուլիսի 20-ի ՀՕ-309-Ն և «Բուսասանիտարիայի մասին» օրենքում լրացումներ և փոփոխություն կատարելու մասին» 2022 թվականի հուլիսի 20-ի ՀՕ-310-Ն օրենքների կիրարկումն ապահովող միջոցառումների ցանկի 13-րդ կետի կատարումը:
Միաժամանակ հայտնում եմ, որ գործող ՀՀ կառավարության 2008 թվականի դեկտեմբերի 11-ի N 1477-Ն որոշմամբ հաստատված Կենդանիների վարակիչ հիվանդությունների մասին ծանուցման և գրանցման Կարգում բացակայում է ազգային ռեֆերենս լաբորատորիայի կարգավորումը, հետևաբար վերջինիս բացակայությունը չի անդրադառնա գործող ծանուցման և գրանցման գործընթացի վրա։  

Ընդունվել է 













Ընդունվել է 

















Ընդունվել է 









Չի ընդունվել 
Սույն Նախագծի հավելվածի 1-ին կետի համաձայն՝ ՀՀ կառավարության 2006 թվականի օգոստոսի 3-ի N 1081-Ն որոշմամբ հաստատված կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների, Կենդանիների առողջության համաշխարհային կազմակերպության կողմից սահմանված ծանուցման ենթակա հիվանդությունները սույն Կարգի իմաստով  համարվում են վարակիչ հիվանդություններ։ 


Ընդունվել է









Չի ընդունվել 
Կարգի 11-րդ կետում նշված Հայաստանի Հանրապետության կառավարության 2005 թվականի նոյեմբերի 15-ի N 2121-Ն որոշման հավելվածով հաստատված ախտածինները ներառված  են ՀՀ կառավարության 2006 թվականի օգոստոսի 3-ի N 1081-Ն որոշմամբ հաստատված կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների ցանկում, հետևաբար դրանց հետ կապված հարաբերությունները հանդսանում են սույն Կարգի կարգավորման առարկա։ 


Ընդունվել է 


Ընդունվել է 


	6. ՀՀ վարչապետի աշխատակազմ
	25.03.2023թ.

	
	№ 02/16.20/13823-2023 

	ՀՀ վարչապետի աշխատակզմի տեսչական մարմինների աշխատանքների համակարգման գրասենյակ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԴԵԿՏԵՄԲԵՐԻ 11-Ի N 1477-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծի հավելվածի 10-րդ կետի վերջին նախադասությունն, այն է՝ համայնքի ղեկավարը լաբորատոր փորձաքննության արդյունքների վերաբերյալ տեղեկատվությունը անհապաղ փոխանցում է անասնապահական տնտեսության տնտեսվարողին ունի քննարկման կարիք, մասնավորապես՝ «անասնապահական տնտեսության տնտեսվարողին» սահմանումը տարընթերցման առիթ է տալիս, ուստի առաջարկում եմ հստակեցնել նշված սահմանումը:
Նախագծի հավելվածի 12-րդ կետում առաջարկում եմ «3-րդ» բառից առաջ լրացնել «2-րդ,» բառը, հիմք ընդունելով այն հանգամանքը, որ տեղեկատվությունը լիազոր մարմնին ներկայացվում է  նաև Նախագծի հավելվածի 2-րդ կետով:
	Ընդունվել է 



